
ᓄᓇᕗᒻᒥ ᐋᖅᑭᐅᒪᑎᑦᑎᔨᐅᑉ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᖓ ᑮᓇᐅᔭᓕᕆᓐᓇᖅ ᐊᕐᕌᒍ 
2024-2025 

 
ᑐᓂᔭᐅᔪᖅ ᐆᒧᖓ 
ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

 
ᑐᓐᓂᖅᑯᑕᐅᔪᖅ ᐆᒧᖓ 
ᔫᓯᐱ ᒨᑖᒃ−ᕙᓚᐅᕙᔅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᓐᓄᑦ 

ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᕐᒧᑦ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

 
ᐊᓕᐊᓇᐃᒍᓱᒃᐳᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ ᓴᖅᑭᑦᑎᔪᓐᓇᕋᒪ ᐋᖅᑭᐅᒪᑎᑦᑎᔨᐅᑉ ᑎᑎᕋᕐᕕᐊᓂᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ, ᐱᒋᐊᕐᓗᓂ ᐊᐃᕆᓕ 1, 2024−ᒥᑦ, ᐃᓱᓕᓪᓗᓂᓗ ᒫᑦᓯ 31, 2025−ᒥᑦ, 

ᐱᔭᕆᐊᖃᖅᑎᑕᐅᓂᖓ ᒪᓕᒡᓗᒍ ᐃᓚᒍᑖ 53−ᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ ("ᑖᓐᓇ 

ᐃᓄᓕᒫᓄᑦ ᑐᓴᒐᒃᓴᖅ”). 

 
ᖃᔅᓯᐅᓂᖏᑦ ᐱᕋᔭᒍᑕᐅᔪᑦ ᐅᖃᐅᓯᐅᔪᑦ 

ᒪᓕᒡᓗᒍ ᐃᓚᒍᑕᖅ 53(1)(b) ᐃᓄᓕᒫᓄᑦ ᑐᓴᒐᒃᓴᖅ, ᐅᓂᒃᑳᓕᐊᖅ ᐃᓚᓕᐅᔾᔨᓯᒪᔭᕆᐊᖃᖅᐳᖅ 

ᐱᕋᔭᒍᑕᐅᔪᓂᒃ ᐅᖃᐅᓯᐅᔪᓂᒃ ᐱᔭᐅᓚᐅᖅᑐᓂᒃ ᐊᒡᒍᖅᓯᒪᓂᓕᒃ 40 ᒪᓕᒡᓗᒍ ᐃᓄᓕᒫᓄᑦ ᑐᓴᒐᒃᓴᖅ: ᑎᓴᒪᓂᒃ 

ᐱᕋᔭᒍᑕᐅᔪᓂᒃ ᐅᖃᐅᓯᐅᔪᖃᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑕᐅᓯᕐᓗ 

ᐋᖅᑭᐅᒪᑎᑦᑎᔨᒧᐊᖅᑕᐅᓪᓗᓂ. 

 
ᒪᓕᒡᓗᒍ ᐃᓚᒍᑖ 53(1)(a) ᐃᓄᓕᒫᓄᑦ ᑐᓴᒐᒃᓴᖅ, ᐅᓂᒃᑳᓕᐊᖅ ᐃᓚᓕᐅᔾᔨᓯᒪᔭᕆᐊᖃᖅᐳᖅ ᖃᔅᓯᐅᓂᖏᓐᓂᒃ 

ᐅᖃᐱᓘᑕᐅᔪᑦ ᐊᑭᓂᐊᖅᑕᐅᓂᕐᒧᑦ: ᒪᕐᕉᖕᓂᒃ ᐅᖃᐱᓘᑕᐅᔪᖃᓚᐅᖅᐳᖅ ᐊᑭᒋᐊᕐᓂᕐᒧᑦ ᐱᔭᐅᔪᓂᒃ 

ᑎᑎᕋᖅᓯᒪᓂᖓᑕ 47 ᒪᓕᒃᖢᒍ ᑖᒃᑯᓇᓂ ᐃᓄᓕᒫᓄᑦ ᑐᓴᒐᒃᓴᖅ. 

 
ᑎᑎᕋᖅᓯᒪᔪᑦ ᐃᓚᒍᑕᒃᑲᓐᓂᖓ 53(1)(c) ᐃᓄᓕᒫᓄᑦ ᑐᓴᒐᒃᓴᒥ, ᐅᓂᒃᑳᖅ ᐃᓚᖃᕆᐊᖃᖅᐳᖅ ᓇᐃᓈᖅᓯᒪᔪᓂᒃ 

ᑕᒪᐃᓐᓂᒃ ᐅᓂᒃᑳᓂᒃ ᖃᐅᔨᓴᖅᑕᐅᔪᓂᒃ ᐱᐊᓂᒃᑕᐅᓯᒪᔪᓂᒃ ᐊᕐᕌᒍᒥ, ᐃᓚᓕᐅᔾᔭᐅᓗᑎᒃ ᐊᑐᓕᖁᔭᐅᔪᑦ 

ᐃᓚᒍᑕᖅ 45(3)-ᒥ ᐃᓄᓕᒫᓄᑦ ᑐᓴᒐᒃᓴᒥᑦ ᐅᕝᕙᓘᓐᓃᑦ ᐃᓚᒃᑲᓐᓂᖓᓂ 47(4)-ᒥ ᐃᓄᓕᒫᓄᑦ ᑐᓴᒐᒃᓴᒥᑦ. 

 
• ᓄᓇᕗᑦ ᒐᕙᒪᖓ, ᐃᖅᑲᓇᐃᔭᖅᑐᓕᕆᔨᒃᑯᑦ ᒪᕐᕉᖕᓂᒃ ᓴᖅᑭᑦᑎᓚᐅᖅᐳᑦ ᖃᐅᔨᓴᖅᑎᓄᑦ. 

o ᐃᓚᖓᑦ ᐅᖃᐅᓯᐅᔪᖅ ᖁᔭᓈᖅᑕᐅᓚᐅᖅᐳᖅ ᑐᙵᕕᒋᔭᐅᓪᓗᓂ ᑕᐃᓐᓇ ᐃᓄᒃ 

ᐅᖃᐅᓯᖃᓚᐅᖅᑐᖅ ᐱᕋᔭᒍᑕᐅᔪᒥᒃ ᐃᖅᑲᓇᐃᔭᖅᑎᐅᓚᐅᙱᓐᓂᖓᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ. 

o ᐃᓚᖓᑦ ᐅᖃᐅᓯᐅᔪᖅ ᖁᔭᓈᖅᑕᐅᓚᐅᖅᐳᖅ ᑐᙵᕕᒋᔭᐅᓪᓗᓂ ᓄᓇᕗᑦ 

ᒐᕙᒪᒃᑯᑦ ᐱᔪᓐᓇᕐᓂᖃᙱᓐᓂᖏᓐᓂᒃ ᖃᐅᔨᓴᕆᐊᒃᓴᖅ ᐱᕋᔭᒍᑕᐅᔪᓂᒃ 

ᓴᖅᑭᑕᐅᔪᓂᒃ. 

• ᐊᑕᐅᓯᖅ ᐅᖃᐅᓯᐅᔪᖅ ᑐᓐᓂᖅᑯᑕᐅᓚᐅᖅᐳᖅ ᐃᓛᒃᑰᖅᑐᒧᑦ ᖃᐅᔨᓴᖅᑎᒧᑦ 
ᐱᓕᕆᐊᖑᐃᓐᓇᖅᖢᓂᓗ. 

• ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᕈᒪᓚᐅᙱᑦᑐᑦ ᑎᓴᒪᖓᓐᓂ ᓴᖅᑭᑕᐅᔪᒥᑦ ᓄᓇᕗᑦ ᒐᕙᒪᒃᑯᖏᑦ 

ᖃᐅᔨᓴᕈᓐᓇᓚᐅᙱᒻᒪᑕ ᓴᖅᑭᑕᐅᔪᒥᑦ, ᐅᓐᓂᕐᓘᑎᓕᒃ ᓴᖅᑭᑦᑎᓕᓚᐅᕐᐳᖅ 

ᐱᑦᑎᐊᙱᓐᓂᕋᖅᖢᓂᐅᒃ ᐋᖅᑭᐅᒪᑎᑦᑎᔨᒧᑦ. ᑖᓐᓇ ᑭᖑᓪᓕᖅᐹᖅ ᖃᐅᔨᓴᕐᓂᖅ ᓱᓕ 

ᐱᓕᕆᐊᖑᐃᓐᓇᖅᐳᖅ ᑲᔪᓰᓐᓇᖅᖢᓂᓗ. 

ᐅᓐᓂᕐᓘᑕᐅᔪᑦ ᐊᑭᓂᐊᖅᑕᐅᓂᕐᒧᑦ ᐋᖅᑭᐅᒪᑎᑦᑎᔨᒧᐊᖅᑕᐅᓲᑦ, ᒪᓕᒡᓗᒍ ᐃᓚᒍᑖ 47(1) ᐃᓄᓕᒫᓄᑦ 

ᑐᓴᒐᒃᓴᖅ, ᑕᐃᒪᐃᓐᓂᖓᓄᓪᓗ, ᖃᐅᔨᓴᓚᐅᖅᑕᒃᑲ ᑕᒪᕐᒥᒃ ᑎᑎᕋᖅᑕᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ. 

ᓴᖅᑭᑎᑦᑎᓂᐊᕐᓗᓂ "ᐊᑭᒋᐊᕐᓂᕐᒥᒃ" ᓇᓗᓇᐃᖅᑕᐅᓯᒪᔪᒥ ᐃᓄᓕᒫᓄᑦ ᑐᓴᒐᒃᓴᖅ, ᑲᖐᒋᔭᐅᔪᖅ 

ᐊᑭᒋᐊᕈᑕᐅᔪᖅ ᓴᖅᑭᑦᑕᕆᐊᓕᒃ ᐱᕋᔭᒍᑕᐅᔪᒥᒃ ᐅᖃᐅᓯᐅᔪᖃᓚᐅᖅᑎᓪᓗᒍ. 

• ᐊᑕᐅᓯᖅ ᐅᖃᐱᓘᑕᐅᔪᖅ ᐊᑭᒋᐊᕐᓂᕐᒧᑦ ᖁᔭᓈᖅᑕᐅᓚᐅᖅᐳᖅ ᑐᙵᕕᖃᖅᑎᑕᐅᓪᓗᓂ 

ᑖᓐᓇ ᐅᓐᓂᕐᓘᑎᓕᒃ ᑎᑎᕋᓚᐅᙱᓐᓂᖓᓂᒃ ᐅᖃᐅᓯᖃᕐᓂᕐᒥᒃ ᐱᑦᑎᐊᙱᓐᓂᕆᔭᐅᔪᒥᒃ, 

ᑕᐃᒪᐃᓐᓂᖓᓄᓪᓗ ᐊᒃᑐᐊᓂᖃᓚᐅᙱᓚᖅ ᐅᓐᓂᕐᓘᑕᐅᔪᒧᑦ ᐊᑭᓂᐊᕐᓂᕐᒧᑦ 

ᐱᔭᐅᔭᕆᐊᓕᖕᒧᓪᓗ ᓯᕗᓂᐊᒍᑦ ᐅᖃᐅᓯᐅᔪᒧᑦ ᐱᑦᑎᐊᙱᔾᔪᑕᐅᔪᒧᑦ. 

• ᐊᑕᐅᓯᖅ ᐅᖃᐱᓘᑕᐅᔪᖅ ᐊᑭᒋᐊᕐᓂᕋᖅᑕᐅᓪᓗᓂ ᖃᐅᔨᓴᖅᑕᐅᓕᓚᐅᖅᐳᖅ. ᐅᓐᓂᕐᓘᑎᓕᒃ 

ᐱᕋᔭᖕᓂᕋᖅᖢᓂ ᐅᖃᐅᓯᖃᓚᐅᖅᐳᖅ, ᐅᒃᐱᕈᓱᓕᖅᖢᓂᓗ ᐊᔾᔨᒋᔭᐅᙱᓐᓂᖓᓂᒃ 

ᑲᒪᒋᔭᐅᓇᓱᒋᓪᓗᓂ ᐱᕋᔭᒍᑕᐅᔪᖅ ᐅᖃᐅᓯᐅᓚᐅᕐᓂᖓᓄᑦ. ᐅᓐᓂᕐᓘᑕᐅᔪᖅ ᖁᔭᓈᓚᐅᖅᑕᕋ 

ᑐᙵᕕᒋᓪᓗᒍ ᐊᔾᔨᒌᙱᓐᓂᕋᖅᑕᐅᔪᖅ ᑲᒪᒋᔭᐅᓂᕐᒧᑦ ᓴᖅᑭᓚᐅᙱᓐᓂᖓᓂᒃ ᐱᕋᔭᖕᓂᐅᔪᒧᑦ 

ᓴᖅᑭᑕᐅᓂᖓᓄᑦ, ᑭᓯᐊᓂᓕ ᓴᖅᑭᓚᐅᖅᑐᖅ ᓱᓕᔪᒃᑯᑦ, ᐊᔾᔨᒌᒃᑎᑦᑎᙱᖦᖢᑎᒃ ᐱᔾᔪᑎᖃᖅᖢᑎᒃ. 

 
ᒪᓕᒡᓗᒍ ᐃᓚᒍᑖ 53(1)(e) ᐃᓄᓕᒫᓄᑦ ᑐᓴᒐᒃᓴᖅ, ᐅᓂᒃᑳᓕᐊᖅ ᐃᓚᓕᐅᔾᔨᓯᒪᔭᕆᐊᖃᖅᐳᖅ ᐊᓯᖏᓐᓂᒃ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᐅᑉ ᐃᓱᒪᒋᔭᖏᓐᓂᒃ ᐊᒃᑐᐊᓂᓕᖕᓂᒃ ᐱᓕᕆᐊᖏᓐᓂᒃ ᑖᔅᓱᒪ ᐊᑖᒍᑦ 

ᐱᖁᔭᖅ. 

 
• 2024-2025−ᒥ, 20−ᓂᒃ ᐅᖄᓚᕝᕕᐅᓚᐅᖅᐳᖓ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 

ᐅᕙᓐᓂᒃ ᐅᖃᖃᑎᖃᓚᐅᖅᖢᑎᒃ ᑎᑎᕋᖅᓯᒪᓂᓕᒃ 38(3) ᒪᓕᒃᖢᒍ ᐃᓄᓕᒫᓄᑦ ᑐᓴᒐᒃᓴᖅ. ᑖᒃᑯᐊ 

ᐅᖃᐅᔾᔨᒋᐊᕈᑏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐱᕕᖃᖅᑎᑦᑎᕗᑦ ᓇᓗᓇᐃᖅᓯᔪᓐᓇᕐᓗᑎᒃ 

ᐱᔾᔪᑕᐅᔪᑦ ᓇᓗᓇᐃᖅᑕᖏᑦ ᑐᑭᖓᓃᒃᑲᓗᐊᕐᒪᖔᑕ "ᐱᕋᔭᖕᓂᐅᔪᒥᒃ" ᐱᖁᔭᕐᒥ, ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᔪᕆᖅᓲᔾᔨᔪᓐᓇᖅᖢᑎᒃ ᐱᔪᓐᓇᐅᑎᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᖁᔭᖓᑕ ᐊᑖᒍᑦ ᓴᖅᑭᑦᑎᔪᓐᓇᕐᓗᑎᒃ ᐱᕋᔭᒍᑕᐅᔪᓂᒃ. 

• ᑎᑎᕋᕐᕕᒐ ᑐᒃᓯᕋᐅᑕᐅᓚᐅᖅᐳᖅ ᑎᑎᕋᖅᓯᒪᔪᓂᒃ ᐅᑯᑎᒎᓇᖅ, ᑐᑭᓯᒋᐊᕈᓐᓇᕐᓂᕐᒧᑦ 

ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᐱᖁᔭᖅ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐃᓱᒪᓕᐊᕆᓚᐅᖅᑕᖓ ᐋᖅᑭᐅᒪᑎᑦᑎᔨ (ᐱᔾᔪᑎᓕᒃ), 2024 NUIPC 16 

ᐅᖃᖅᓯᒪᖕᒪᑦ ᐋᖅᑭᐅᒪᑎᑦᑎᔨ "ᑭᒃᑯᑐᐃᓐᓇᕐᓄᑦ ᑎᒥᐅᙱᓐᓂᖓᓂᒃ" ᐅᑯᑎᒎᓇᖅ 

ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᐱᖁᔭᖅ, ᑕᐃᒪᐃᓐᓂᖓᓄᓪᓗ 

ᖃᐅᔨᒃᑲᐃᓂᕐᒧᑦ ᑲᙳᓇᖅᑑᑎᒋᔭᕐᓄᓪᓗ ᑲᒥᓯᓇ ᐱᔪᓐᓇᕐᓂᖃᙱᓚᖅ ᑎᓕᐅᕆᔭᕆᐊᒃᓴᖅ 

ᑎᑎᖅᑲᓂᒃ ᐱᓯᒪᔭᐅᔪᓂᒃ ᐋᖅᑭᐅᒪᑎᑦᑎᔨᒧᑦ. 



ᓄᓇᕗᒻᒥ ᐋᖅᑭᐅᒪᑎᑦᑎᔨᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓ, 
   

6 

 

 

ᖁᔭᓕᔪᒪᔪᖓ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᕕᖃᖅᑎᑕᐅᒐᒪ ᐱᔨᑦᑎᕋᕆᐊᒃᓴᖅ ᑕᒪᑐᒥᖓ, 

ᐃᖅᑲᓇᐃᔭᖅᑎᓄᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᐊᖃᓚᐅᕐᓂᓐᓄᑦ ᐃᓚᐅᑎᓪᓗᖓ 

ᐃᑲᔪᐃᓐᓇᕐᓂᕐᓄᓪᓗ ᐱᓕᕆᐊᒃᑲ ᐲᔭᖅᑕᐅᑎᓪᓗᒋᑦ. 

 
ᐃᓘᓐᓇᑎᒃ ᐃᑉᐱᒍᓱᑦᓯᐊᓱᑎᒃ ᑐᓂᔭᐅᓯᒪᔪᑦ 28-ᖑᑎᓪᓗᒍ ᐋᒡᒌᓯ, 2025−ᒥ, ᐃᖃᓗᐃᑦ, ᓄᓇᕗᒻᒥ. 

 
 

ᔫᓯᐱ ᒨᑖᒃ−ᐸᓚᐅᕗᔅ 

ᐋᖅᑭᐅᒪᑎᑦᑎᔨ ᓄᓇᕗᑦ ᒐᕙᒪᒃᑯᖏᓐᓄᑦ 


